
Gweithdrefnau ar gyfer talu ffïoedd dysgu
1. Caniateir i fyfyrwyr dalu eu ffïoedd, neu unrhyw gyfraniad at eu ffïoedd, fel a ganlyn:
a) Israddedigion Cartref/yr UE
• Talu’n llawn ar ddechrau’r sesiwn academaidd;
• Talu drwy ddebyd uniongyrchol mewn tri rhandaliad – y 1af yn 25%, yr 2il yn 25% a’r 3ydd yn 50% - ar y dyddiadau priodol pan fyddant yn ddyledus (cyhyd â bod gennych chi gyfrif banc yn y Deyrnas Unedig) ac os yw’r Adran Gyllid (Is-adran Incwm) yn derbyn hynny. (DS rhaid talu mewn un rhandaliad os yw’r swm sy’n ddyledus yn £300 neu lai);
• Lle nad yw debyd uniongyrchol yn berthnasol, drwy dalu traean ar ddechrau'r sesiwn academaidd, ac yna dau daliad dilynol o draean o’r ffi ar y dyddiadau priodol pan fyddant yn ddyledus. 
DS. Bydd gofyn bod myfyrwyr sydd wedi gwneud cais i Student Finance England, Cyllid Myfyrwyr Cymru (UE), Student Finance Northern Ireland neu’r Scottish Awards Agency am gyllid, ac sydd heb dderbyn llythyr dyfarniad o fewn 30 diwrnod i ddechrau’r cwrs, yn talu 25% o’r ffi yn rhandaliad cyntaf. 
b) Ôl-raddedigion Cartref a Phob Myfyriwr Tramor
• Taliad llawn cyn cofrestru neu wrth gofrestru;
• Talu drwy ddebyd uniongyrchol mewn tri rhandaliad (fel arfer yn daladwy ym mis Tachwedd, Ionawr ac Ebrill), os yw’r  Adran Gyllid yn derbyn hynny (DS rhaid talu mewn un rhandaliad os yw’r swm sy’n ddyledus yn £300 neu lai);
• Lle nad yw debyd uniongyrchol yn berthnasol, drwy dalu traean o'r ffi cyn neu wrth gofrestru, a thraean arall o’r ffi ym mis Ionawr a mis Ebrill. 
c) Myfyrwyr Blwyddyn Galendr
• Talu’n llawn ar ddechrau eu blwyddyn academaidd;
• Talu traean o’r ffi sy’n ddyledus ar ddechrau eu blwyddyn academaidd, ac yna traean arall o’r ffi ar ôl 90 diwrnod a 180 diwrnod ar ôl cychwyn, yn eu tro. 
 Myfyrwyr a Noddir (heblaw Cyllid Myfyrwyr)
2. Dylai myfyrwyr ddarparu prawf o nawdd i'r adran gyllid a chyfrifoldeb y myfyriwr yw hysbysu’r noddwr bod rhaid talu’r ffïoedd dysgu erbyn 31 Rhagfyr ar ôl cofrestru. 
 Os na fydd noddwyr yn talu ffïoedd pan fyddant yn ddyledus, y myfyriwr fydd yn dod yn bersonol gyfrifol am dalu’r ffi lawn. 
 Rhaid gwneud y taliad yn unol ag 1 a) neu b) uchod. 

Os bydd myfyriwr yn derbyn nawdd rhannol ar gyfer ei ffïoedd dysgu, oni bai bod y noddwr yn deddfu fel arall, didynnir y rhan a noddir o’r ffi, bydd y myfyriwr yn atebol am y gweddill yn flynyddol, a rhaid gwneud y taliad yn unol ag 1 a) neu b) uchod. 
Yn achos myfyrwyr blwyddyn galendr, cyfrifoldeb y myfyriwr yw rhoi gwybod i’w noddwr bod y ffïoedd i gael eu talu o fewn 90 diwrnod i ddechrau eu blwyddyn academaidd. 
Benthyciadau Datblygiad Proffesiynol Gyrfaol (PCDL)
3. Mae myfyrwyr sy’n derbyn PCDL yn atebol am dalu eu rhan nhw o’r ffïoedd yn unol â’r dulliau talu a nodwyd yn 1 a) a b) uchod. 
Ad-dalu Ffïoedd Dysgu
4. Mewn achos o dynnu’n ôl, yn dilyn cyfnod o ras am bythefnos ar ddechrau’r cwrs pan na chodir ffïoedd dysgu:
Ni fydd yr holl Israddedigion Cartref/UE sy’n cael eu hariannu gan fenthyciad ffïoedd dysgu Cyllid Myfyrwyr yn derbyn ad-daliad ffïoedd dysgu os yw eu cyfrif mewn credyd, gan y bydd hwn yn cael ei adfachu gan Gyllid Myfyrwyr.
I gael rhagor o fanylion, ewch i dudalen Cyllid ar y we: 
http://www.cardiff.ac.uk/fince/students/undergraduate/index.html 
Codir tâl ar bob myfyriwr arall - ar ôl tynnu unrhyw flaendal na ellir ei ad-dalu - ar sail pro-rata yn ôl nifer yr wythnosau o bresenoldeb ers dechrau’r cynllun, a gwneir ad-daliad priodol os bydd angen. 
Talu Arian Arall
Mae’n ofynnol bod myfyrwyr yn talu unrhyw arian arall sy’n ddyledus i’r Brifysgol yn unol â’r terfynau amser penodedig.
 Bydd myfyrwyr sy’n parhau sydd â dyledion i’r Brifysgol o’r sesiwn academaidd flaenorol yn cael eu cofrestru fel rhai sydd â materion cyllid heb eu datrys am 30 diwrnod o ddechrau’r cwrs. 
 Bydd y myfyrwyr yn cael gwybod am y trefniadau hyn a hefyd yn cael gwybod pa mor bwysig yw rhoi gwybod i’r Adran Gyllid os bydd ganddynt unrhyw amgylchiadau unigol a all fod yn achosi anhawster o ran rhoi trefn ar eu sefyllfa. 
 Os na wnaed trefniadau i dalu’r arian sy’n dal yn ddyledus erbyn y terfyn amser a bennwyd, mae’r Brifysgol yn cadw’r hawl i gymryd camau yn unol â Rheoliad y Senedd: y Weithdrefn ar gyfer Talu Ffïoedd Dysgu ac Arian Arall. 
Bwrsariaethau ac Efrydiaethau
Os oes dyfarniad i’w wneud i fyfyriwr nad yw eisoes yn y Brifysgol, rhaid i’r Ysgol sy’n dyfarnu sicrhau bod cynnig derbyn yn cael ei wneud trwy’r Gofrestrfa Academaidd, yn unol â’i gweithdrefnau safonol. 


Rhoi’r Weithdrefn ar gyfer Talu Ffïoedd Dysgu ac Arian Arall ar Waith.
Cyn cymryd unrhyw gamau gorfodi yn unol â Gweithdrefn y Senedd, bydd yr Adran Gyllid yn ysgrifennu at y myfyrwyr wedi’r terfyn amser ar gyfer talu ffïoedd dysgu neu unrhyw arian arall. Hysbysir y myfyrwyr:
a) fod y terfyn amser ar gyfer talu wedi mynd heibio;
b) bod angen y setliad o fewn 7 diwrnod gwaith;
c) bod rhaid rhoi gwybod i’r Adran Gyllid os bydd ganddynt unrhyw amgylchiadau sy’n achosi anhawster o ran gwneud y taliad sy’n ddyledus;
d) os na chydymffurfir â naill ai b) neu c) uchod, bydd Gweithdrefn y Senedd yn dod i rym, a bydd y cofrestriad gyda’r Brifysgol yn cael ei diddymu ar unwaith. 
Gall yr Adran Gyllid ddewis gohirio/oedi unrhyw gamau gorfodi o dan Weithdrefn y Senedd yng ngoleuni amgylchiadau personol myfyriwr. 
Os na fydd y mater wedi cael ei ddatrys ar ôl i’r Adran Gyllid anfon e-bost, bydd Rheoliad y Senedd: ‘Talu Ffïoedd Dysgu ac Arian Arall’, yn dod i rym. 
  Hysbysir y myfyrwyr trwy e-bost fod eu cofrestriad gyda’r Brifysgol yn cael ei ddiddymu. 
 Anfonir y cadarnhad hwn i’r cyfeiriad cartref ac i’r cyfeiriad e-bost cyswllt. 
 Bydd myfyrwyr sydd wedi’u dadgofrestru yn cael gwybod am gyfle olaf i gyflwyno’n ysgrifenedig unrhyw wybodaeth maen nhw’n teimlo allai fod yn berthnasol i’w hachos, ac nad yw eisoes wedi cael ei gwneud yn hysbys i’r Brifysgol. 
 Bydd enwau myfyrwyr a ddadgofrestrwyd yn cael eu cadarnhau i’r Gofrestrfa, a fydd yn gyfrifol am roi gwybod i’r partïon perthnasol am ganslo’r cofrestriad (h.y. ysgolion academaidd, llyfrgelloedd, adrannau gweinyddol eraill).
23.15 Os bydd myfyriwr yn torri unrhyw drefniadau talu arbennig a gymeradwywyd gan yr Adran Gyllid, bydd ef/hi yn cael ei (d)dadgofrestru’n awtomatig. 
GWEITHDREFNAU OS NA THELIR FFIOEDD DYSGU A DYLEDION HEBLAW RHAI MYFYRWYR
Dyled Ffïoedd Dysgu: Wedi Cofrestru - Materion Cyllid heb eu Datrys
Bydd myfyrwyr sy’n methu cyflawni eu rhwymedigaethau ariannol adeg cofrestru yn cael eu cofrestru fel rhai sydd â materion ariannol heb eu datrys am 30 diwrnod o ddechrau’r cwrs. 
 Bydd y myfyrwyr yn cael eu hysbysu ynghylch y trefniadau hyn, a byddant hefyd yn cael gwybod am bwysigrwydd rhoi gwybod i’r Adran Gyllid os bydd ganddynt unrhyw amgylchiadau unigol a all fod yn achosi anhawster i roi trefn ar eu sefyllfa erbyn y terfyn amser. 


 Os na fydd trefniadau wedi’u gwneud i dalu ffïoedd dysgu neu gadarnhau nawdd o fewn 30 diwrnod ar ôl cofrestru, mae’r Brifysgol yn cadw’r hawl i gymryd camau yn unol â Rheoliad y Senedd: Y Weithdrefn ar gyfer Talu Ffïoedd Dysgu ac Arian Arall.  
Ffïoedd sydd heb eu Talu erbyn y Dyddiad Dyledus
Wrth gofrestru, bydd myfyrwyr yn cael cadarnhad ynghylch dyddiadau talu eu ffïoedd dysgu, yn unol â’r dull talu a ddewiswyd.
 Bydd y myfyrwyr hefyd yn cael gwybod pa mor bwysig yw rhoi gwybod i’r Adran Gyllid os bydd ganddynt amgylchiadau unigol a all fod yn achosi anhawster i wneud y taliadau sy’n ddyledus erbyn y dyddiad gofynnol. 
 Os na fydd wedi derbyn taliad, mae’r Brifysgol yn cadw’r hawl i gymryd camau yn unol â Rheoliad y Senedd: Y Weithdrefn ar gyfer Talu Ffïoedd Dysgu ac Arian Arall.
Os na chymerir camau yn unol â’r Weithdrefn ar gyfer Talu Ffïoedd Dysgu ac Arian Arall, mae’r Brifysgol hefyd yn cadw’r hawl i wrthod caniatâd i fynychu’r Seremoni Raddio.


